
PAULAE & EUSTOCHII

EPISTOLA AD MARCELLAM

BEREOCIS SANCTIS

[ poft paffionem Domini (ut {celerata vox
concrepat) hic deteftabilis locus eft, quid
voluit Paulus Hierofolymam feftinare, ut
ibi faceret pentecoften? qui retinentibus

=4 (e locutus eft, dicens: Quid facitis flentes
& conturbantes cor meum ? Ego enim non folum ligari, fed
& mori in Ierufalem parawus [um pro nomine Domini Iefu.
Quid ceteri fan¢ti & illuftres viri, quorum vora & obla-
tiones poft predicationem Chrifti ad fratres, qui erant
Hierofolymis, deferebantur ? Longum eft nunc ab afcenfu
Domini ulque ad prefentem diem per fingulas etates
currete, qui epifcoporum, qui martyrum, qui eloquentium
in do&rina ecclefiaftica virorum venerint Hierofolymam,
putantes minus [e religionis, minus habere [ciente, nec
{ummam, ut dicitur, manum accepiffe virtutum, nifi in
illis Chriftum adorarent locis, de quibus primum evan-
gelium de patibulo corufcaverat. Certe fi etiam preclarus
orator reprehendendum nefcio, quem putat, quod licteras
grecas non Athenis, fed Lilybei, latinas non Rome, fed
in Sicilia didicerit, quod videlicet unaqueque provincia
habeat aliquid proprium, quod alia eque habere non
poffit : cur nos putamus ablque Athenis noftris quem-




44 PAULA & EUSTOCHIUM

quam ad ftudiorum faftigia perveniffe > Nec hoc dicimus,
quod renuamus regnum Dei intra nos effe, & fanctos

* viros etiam in ceteris effe regionibus, fed quod hoc
afferamus vel maxime, eos, qui in toto orbe funt primi,
huc pariter congregari.

II. Ad que nos loca non ut prime, fed ut externe
venimus, ut primos in eis omnium gentium cerneremus.
Certe flos quidam & pretiofiffimus lapis inter ecclefiaftica
ornamenta monachorum & virginum chorus eft. Qui-
cumque in Gallia fuerit primus, huc properat. Divifus
ab orbe noftro Britannus, fi in religione proceflerit,
occiduo fole dimiffo, querit locum fama fibi tantum &
[eripturarum relatione cognitum. Quid referamus Arme-
nios, quid Perfas, quid Indie & Ethiopie populos® ipfam-
que iuxta Egyptum fertilem monachorum, Pontum &
Cappadociam, Syriam Celen & Mefopotamiam cuncta-
que orientis examina ? que iuxta falvatoris eloquium,
dicentis : Ubicumque fuerit corpus, illuc congregabuntur
aguile, concurrunt ad hec loca & diverfarum nobis vir-
tutum {pecimen oftendunt.

lIl. Vox quidem diffona, fed una religio. Tot pene
plallentium chori, quot gentium diverfitates. Inter hec,
que vel prima in chriftianis virtus eft, nihil arrogans,
nihil {ibi de continentia fupercilii : humilitatis inter omnes
contentio eft. Quicumque noviffimus fuerit, hic primus
putatur. In vefte nulla difcretio, nulla admiratio. Utcumque
placuerit incedere, nec detractionis eft, nec laudis. Teiunia
quoque neminem fublevant, nec defertur inedie, nec
modefta {aturitas condemnatur. Suo domino ftat unuf-
quifque aut cadit. Nemo iudicat alterum, ne a Domino
iudicetur. Et quod in plerifque provinciis familiare eft, ut
genuino dente fe lacerent, hic penitus non habetur. Pro-
cul luxuria, procul voluptas.

IV. Tanta in ipfa urbe orationum loca, ut ad ea per-

a. Ed. populus,



DE LOCIS SANCTIS. 45

agranda dies fufficere non poffic. Verum, ut ad villulam
Chrifti & Marie diverforium veniamus (plus enim laudat
unufquifque, quod poffidet), quo fermone, qua voce
fpeluncam tibi poffumus falvatoris exponere ? Et illud
prefepe, in quo infantulus vagiit, filentio magis quam
infirmo fermone honorandum eft. Ubi funt late porticus?
ubi aurata laquearia? ubi domus miferorum peenis &
damnatorum labore veftite ? ubi, inftar palatii, opibus
privatorum exftruéte bafilice, utvile corpufculum hominis
pretiofius inambulet &, quafi mundo quidquam poffic
effe ornatius, recta magis fua velitad(picere quam celum?
Ecce in hoc parvo terre foramine celorum conditor natus
eft, hic involutus pannis, hic vifus a paftoribus, hic
demonftratus a ftella, hic adoratus a magis. Et hic, puto,
locus fanctior eft rupe Tarpeia, que de celo fepius ful-
minata oftendit, quod Domino difpliceret.

V. Lege Apocalypfim lohannis, & quid de muliere
purpurata, & fcripta in eius fronte blalphemia, f{eptem
montibus, aquis multis & Babylonis cantetur exitu, con-
tuere. Exire, inquit Dominus, de illa populus meus, & ne
participes fitis deliorum eius, & de plagis eius non acci-
piatis. Ad leremiam quoque regrediens, fcriptum pariter
attende : Fugire de medio Babylonis & falvare unufquifque
animam fuam. Cecidir enim, cecidit Babylon magna, & faa
eft habitatio demonum & cuftodia omnis [pirirus immundi.
Eft quidem ibi fancta ecclefia, funt trophea apoftolorum
& martyrum, eft Chrifti vera confeffio & ab apoftolo
predicata fides & genrilitate calcata, in fublime fe quo-
tidie erigens vocabulum chriftianum, fed ipfa ambitio,
potentia, magnitudo urbis, videri & videre, falutari &
falutare, laudare & detrahere, vel audire vel proloqui, &
tantam frequentiam hominum faltem invitum videre a
propofito monachorum & quiete aliena funt. Aut enim
videmus venientes ad nos, & filentium perdimus, autnon
videmus, & fuperbie arguimur. Interdumque, ut vifi-

tantibus reddamus vicem, ad fuperbas fores pergimus &,
inter linguas rodentium miniftrorum, poftes ingredimur
auratos.

VL. In Chrifti vero, ut fupra diximus, villula tota ruf-
ticitas &, extra plalmos, filentium eft. Quocumque te
verteris, arator, {tivam tenens, alleluia decantat. Sudans
meffor pfalmis fe avocat &, curva atrondens vitem falce,
vinitor aliquid Davidicum canit. Hec funt in hac pro-
vincia carmina, he, ut vulgo dicitur, amatorie cantationes,
hic paftorum fibilus, hec arma culture. Verum quid agi-
mus, nec quid deceat cogitantes, folum quod cupimus,
hoc videmus.

VIL. O quando illud tempus adveniet, quum anhelus
nuncium viator apportet, Marcellam noftram ad Paleftine
liztus appulfam, & toti monachorum chori, tota virginum
agmina concrepabunt? Obviam iamiam geftimus occur-
rere &, non exlpetato vehiculo, concitum pedibus ferre
corpus. Tenebimus manus, ora cernemus & a defiderato
vix avellemur amplexu. Ergone erit ille dies, quando
nobis licear fpeluncam falvaroris intrare ? in fepulcro
Domini flere cum forore, flere cum matre ? crucis deinde
lambere lignum & in Oliveti monte, cum afcendente
Domino, voto & animo {ublevari ? videre exire Lazarum
falciis colligatum, & fluenta lordanis ad lavacrum Do-
mini puriora ? inde ad paftorum caulas pergere, in David
orare maufoleo ? Amos prophetam etiam nunc buccina
paftoraliin fua confpicere rupe plangentem? ad Abraham,
Ifaac & lacob, trium quoque illuftrium feminarum vel
tabernacula properare vel memorias ? videre fontem, in
quo a Philippo eunuchus eft tin¢tus ? Samariam pergere,
& lohannis Baprtifte, Elifei quoque & Abdie pariter cineres
adorare ? ingredi {peluncas, in quibus, perfecutionis &
famis tempore, prophetarum agmina {unt nutrita ?

VIIL. Ibimus ad Nazareth &, iuxta interpretationem
nominis eius, florem videbimus Galilee. Haud proculinde

cernetur Cana, in qua aque in vinum verfe funt. Per-
gemus ad Irabyrium & rtabernacula falvatoris, non, ut
Petrus quondam voluit, cum Moyfe & Elia, fed cum patre
cernemus & fpiritu fanéto. Inde ad mare veniemus Ge-
nezareth, & de quinque & feptem panibus videbimus in
deferto quinque & quatuor hominum millia faturata.
Apparebit oppidum Naim, in cuius portis vidue filius
fufcirarus eft. Videbitur & Hermoniim & torrens Endor,
in quo [uperatus eft Sifara. Capharnaum quoque, fignorum
Domini familiare, & omnis pariter Galilea cernetur. Et
tunc, comitante Chrifto, quum per Silo & Bethel &
cetera loca, in quibus ecclefie, quafi quedam victoriarum
Domini, {unt erecta vexilla, ad noftram fpeluncam re-
dierimus, canemus iugiter, crebro flebimus, indefinenter
orabimus &, vulnerate iaculo falvatoris, in commune
dicemus : Inveni quem quefivit anima mea ; tenebo eum &
non dimitcam illum.

a. Lege Cifon.

